
Aalisarnermut Piniarnermut Nunalerinermullu Naalakkersuisoq

Inatsisartunut ilaasortaq Hr. Jens B. Frederiksen
/MAANI

Kalaallit Nunaata avannamut kitaani galerallit 2.425 tonsit ag-
guaanneqarsimanerat pillugit Naalakkersuisunut apeqquitit

Aallarniutigalugu aalajangiunnegassaaq galerallit 2.425 tons pillugit suliaq suli
ingerlammat.

Qalerallit pillugit siunnersuineq 2006-imut tunngatillugu qaffaavigineqarpoq Kalaallit
Nunaannut tunngatillugu Avannamut Kitaani galeralinnik 2.500 tonsinik. Nunanit
allanit Rusland-imit isumagatigiissutit pissutigalugit russinut immikkut 75 tons immi-
kkoortinneqgarput. Taamaalilluni 2.425 tons galerallit immikkut Avannamut Kitaani
agguaanneqartussanngorlutik.

Apeqqut 1
” Pisassiissummut taaneqartumut Naalakkersuisunit ginnuteqaatit gassit
tiguneqarsimappat ?”

Akissut

Aalajangersimasumik ginnutegaatit 15-it takkupput. Taakku saniatigut Aalisarneq
pillugu Siunnersuisogatigiit inassutigaat galeralinnik pisassiissummut siunertaralu-
gu aalisakkanik assigiinngitsunik aalisarsinnaasogarsinnaaniassammat, inger-
latseqatigiiffiit qulingiluat (9) — taakkunannga ilaat aalajangersimasumik 15-init
ginnutegaategarsimasuneersuupput.

Apeqqut 2
” Piumasaqaatinik qanoq ittunik Naalakkersuisut piumasaqaateqarsimappat pisas-
siissummik taaneqartumik agguaassilinnginnermi ?”

Akissut

Aalisarneq pillugu inatsimmi nalinginnaasumik piumasaqaataasut saniatigut na-
lilernegarpoq, maannakkut umiarsuaatilegatigiiffiusut tamarmik naammaginartunik
pisassaqartut. Taamaattumillu kissaatiginegarpoq avataasiorluni galeralinniarnermi
nutaanik pegataasoqalernissaa. llanngullugu angallat atorneqarsinnaasoq
saqqummiunneqarsinnaasussaavoq. Matumani pinegarpoq angallat Avannamut

Kitaata imartaani avasissumi aalisarsinnaassuseqartoq gerinasuartitsisinnaas-
suseqartorlu.

Suliffissaqartitsiniarnermut eqgarsaatit taakkununnga ilanngullugit tulaassisarneq
ganorlu annertutigisumik suliareqqgiisogarsinnaanersoq annertuumik pingaartin-
neqarput, takuuk apeqqut 4.

Apeqqut 3

” Piumasagqaatigineqartunit sorliit aalisarsinnaanermut akuersissuteqartunit
egquutsinnegarsinnaappat ? Akissuteqaatikkut takunegarsinnaaqqunegarpoq,
soo0q aalisarsinnaanermut akuersissutaategartutut taanegartut ginnutegartunit alla-
nit pitsaanerusimanersut.”

Akissut

Qinnutegaatikkut taaneqartukkut annertuumik Kalaallit Nunaata avannamut kitaani
najukkani aalisarneq pingaartinneqarpod. Taamaasilluni kissaatiginegarluni Uum-
mannap aamma Upernaviup kommuniani inuussutissarsiornikkut ineriartornerup
siuarsarnegarnissaa. Tamanna ginnutegaateqgartumit eqgarsaatiginegarpoq anin-
gaasaateqarfimmik pilersitsinikkut, tassunga qaleralinnit pisassiissummit kaaviiaar-
titanit 5-10 %-it akiliutiginegartartussaallutik. Aningaasaateqarfiup aningaasaatai
agguaanneqartartussaapput Uummannap-Upernaviup kommuniini  inuussutis-
sarsiornikkut ineriatornermut iluaqutaasumik suliniutinut.

Qinnutegaat Naalakkersuisunit ullog 6. april 2006 isummerfiginegartoq Uumman-
nap kommunianit ginnutegaategarsimasuinnarnit imagarpoq periarfissagarlunilu
Upernaviup kommunianit ingerlatseqatigiiffinnik ginnuteqaateqartunik 2-4-inik ila-
negarnissamut.

Apeqqut 4

"Aalisarsinnaanermut akuersissutaatillit qaleralittatik nunami aalisakkerivinnut tu-
nisinnaassavaat ? Naaggaartoqassappat, galerallit pisarineqareernerisa kingorna
taava suliareqgiisarneq ganoq ingerlanneqassava ?”

Akissut

Nalinginnaasumik galerallit nunami aalisakkerivinni suliareqqinneqartarput tamakku
angallammi erlaviiarneqgarlutik sikulersornegartarlutillu imaluunniit gerinasuartin-
negartarlutik. Sikulersukkat Kalaallit Nunaanni suliffissuarnut tulaanneqartarput
taakkunanilu niaquiarneqgartarlutik. Taamaattut J-cut-inik taaneqartarput. Tama-
tuma kingorna aalisagaq suliareqgitassanngorlugu nunatsinnit anninnegartarpoq
assersuutigalugu Japan-imut. Naalakkersuisoqarfiup nalilersimavaa, amerlane-
rusunik suliffissaqartitsisogarsinnaasoq qalerallit Nunatsinni nerpiiartinneqarpata.
Taamaasilluni piumasagaataavoq galerallit 100%-imik tulaanneqassasut 100%-
millu nerpiiarneqartassasut.

Maannakkorpiaq ginnuteqaategarsimasut Naalakkersuisogarfiullu  akornanni
ogalogatigiittogarpoq piumasagaatinik naammassinniisinnaanissaq pillugu.
Taamaattumik apeqqut annertunerusumik akissuteqarfigissallugu ajornakusoor-
poq.

Apeqqut 5

” Qaleralitsigut pisassiissutinik agguaassineq aalisarsinnaanermut akuersis-
sutaatilinnut taaneqartut aalajangiussineq Naalakkersuisunit tamarmiusunit aala-
jangiiffigineqarpa, imaluunniit Naalakkersuisut Siulittaasuata namminiivilluni aala-
jangiinerivaa ?”

Akissut

Naalakkersuisunit aalajangiisogarpog. Matumani pineganngilag Siulittaasumit aala-
jangiineq.

Inussiarnersumik inuulluaqqusillunga

Finn Karlsen
Aalisarnermut, Piniarnermut Nunalerinermullu Naalakkersuisoq

